Galv evit liesaat kêriadennoù an dazeiladoù
Stéphane Hessel a lavare e oa unan eus daeoù pennañ hon amzer « ar c'hemmoù war an hin hag an droug graet gant Mab-den e-pad an tri  c'hantved tremenet. Diroll an hin a ya war washaat ha war vuanaat, ha lakaat a ra diaes poblañsoù paourañ ar blanedenn ha war grenn dermen an aozioù bevañ sevenaet war an Douar ».

An holl arouezioù-galv  zo ruz. Dirolloù an hin a ya war liesaat hag a gustum skeiñ ar re baourañ er C'hreisteiz, hogen ivez en Norzh : sec'hor,  dezerzhiekadur  , kemmoù ar c'houlzoù amzer, dour-beuz, korventennoù, tifonoù, koadoù losket, skornegi ha morskornegi o teuziñ, ... Ha chom a raimp oc'h ober netra ? Ha chom a raimp da sellet ouzh ar blanedenn o teviñ ?

Sklaer eo ar pal : digreskiñ a galz ar gaz efed ti-gwer, evit chom hep mont dreist  gwehinoù dañjerus, pe dieiltro tommadur ha distabiladur an hin.

Diroll fetis, garv, en ur frapad ken berr e sistem an hin a zo un dae digent e istor mab – den.

Hogen, Alternatiba, an dervezh kaer – mañ, a zle reiñ fiziañs deomp : diskoulmoù z 'eus, lakaet e vezont e pleustr dija gant miliadoù a gevredigezhioù, a strollegezhioù lec'hel, a hiniennoù. Gwelloc'h ez eus c'hoazh: an dazeiladoù – mañ a sav ur gevredigezh plijusoc'h da vevañ enni, laouenekoc'h, kengretoc'h, reizhoc'h ha deneloc'h.

Al labour douar peizant, adlec'hiadur an ekonomiezh, aozadur mestroniet an tiriad ha kresk  an dazeiladoù d'an hentoù, an dilontegezh a-fed energiezh, an eko-annezañ, degas reizh e bed an arc'hant, dastreiñ sokial hag ekologel ar c'henderc'had,  ar beveziñ atebek, rannañ al labour hag ar pinvidigezhioù, ar c'henskoazell, digreskiñ hag adaozañ al lastez, gwareziñ ar madoù boutin evel an dour, an douar pe ar c'hoadoù a ziskouez an hent... Stourm a – enep kemm an hin n'eo ket ur redi met ur lusk dispar evit sevel un dazont deneloc'h.

Siwazh ne vez ket heuliet an hent-se gant ar gouarnamantoù na gant an dud e-karg er bed-mañ. Ar c'henvreutaerezh etrevroadel war an hin a gustum patouilhat hag a ya war un hent fall. An embregerezhioù liesvroadel hag al lobioù ekonomikel a labour evit ma ne vefe ket lakaet e pleustr an dazeiladoù – mañ peogwir e lakaont en arvar mammen o gounid hag o galloud.

Gwashoc'h a zo : rediañ a reont da ober gant diskoulmoù faos, diefedus ha dañjerus :  nukleel,  gouneztrelosk,  OGK,  gwikefreoù kempouezañ, kellidelañ  an natur,  geo-ijinouriezh, hag all. Ganto e vez kendalc'het gant ur patrom e lec'h ma vez preizhet an natur, skrapet ar pinvidigezhioù ha drastet an endro, peurgetket er C'hreisteiz gant poblañsoù pinvidikañ an Norzh.

Emplegañ ar geodedourien, enluskañ ar poblañsoù hag adperc'hennañ hon dazont a zo ret evit bezañ pouez-ha-pouez d'al labour sapañ – mañ. Engouestl pep hini ac'hanomp, a c'halve ken kreñv Stéphane Hessel, a zo hiziv ur priorelezh evit respont d'an dael hinel.

Stabilaat an hin a vo frouezh hon unvaniezh, hor skiant a-stroll, hor c'henskoazell hag hor c'hoant a justis sokial, hor barregezh da gas war-raok kemmoù amañ ha bremañ, da lakaat ar prantad ardreuziñ da vont en-dro, hep gortoz pelloc'h.

E dibenn 2015 e vo dalc'het kuzuliadeg ar gevrennoù 21(KUG), 21vet kuzuliaged ABU war kemm an hin. C'hwec'h vloaz goude kuzuliadeg Kopenhagen a voe hanteradekaet – tre, KUG21 a dlefe bezañ kement, ar pennoù Stad o vezañ engouestlet dirak an holl da zegemer un emglev etrevroadel nevez evit stourm a-enep kemm an hin evit  ar bloavezhioù goude 2020. Ar bloavezhioù 2020 a zo, hervez ar gumuniezh skiantel etrevroadel, ar prantad ma ranko an ec'hodadoù gaz  efed ti-gwer kregiñ da ziskenn en un doare heverk, ma fell deomp tremen e-biou ar pep gwashañ.

Evit ma ne chomfe ket goullo ar promesaoù-se, evel ma c'hoarvezas  e Kopenhagen, eo d'ar geodedourien, d'ar poblañsoù d'emsevel ha da labourat  evit ma vefe lakaet gwir diskoulmoù e pleustr. Hag ouzhpenn-se e vo dalc'het ar C'HUG 21 … e Pariz war aerborzh ar Bourget.

Ar c'hevodañ poblek e Frañs hag en Europa war kudennoù mallusted  an hin hag ar justis sokial  a zeu en-dro da vezañ ur skod  a vremañ.

Berzh ha spered kevreet Alternatiba, keriadenn an dazeiladoù savet diwar engouestl pep hini amañ e Baiona a ziskouez deomp ar pezh a c'hellfe bezañ ar c'hevodañ keodedour poblek. 

Gervel a reomp an holl gêrioù hag an holl diriadoù en Europa da sevel adalek bremañ o c'heriadennoù gouestlet d'an dazeiladoù da gemm an hin ha d'an enkadenn sokial hag ekologel.

Ret e vo gervel  ar renkad ren war efedoù drastus an diouer a emglev etrevroadel uhelek, efedus, redius ha reizh war an hin, hogen ivez gervel ar poblañsoù da aozañ, hep gortoz pelloc'h, an ardreuziñ sokial, gremmek hag ekologel ret evit mirout ouzh dirolloù don ha dieiltro gwikefre an hin.

Ar pal a vo ivez da unvaniñ an holl re a gemer perzh, hep gouzout dezho a-wechoù, da ziwall an hini, dre an dazeiladoù pe ar stourmoù a vez renet ganto. Ar pezh a zo bet graet gant Alternatiba e Baiona a c'hell bezañ graet en-dro e pep lec'h, gant doareoù a bep seurt.

Evit gwelet bleuniañ dek, kant, mil Alternatiba, skignomp asamblez ar Galv-mañ  en-dro deomp. Bodomp ar muiañ ar gwellañ obererien ar c'hemm evit aozañ adalek bremañ Kêriadennoù an dazeiladoù a ranko diwan e pep lec'h e Frañs hag en Europa, betek KUG 21 Pariz.

Unanet ha mennet, e c'hellomp gounit ar stourm-mañ en Norzh evel er C'hreisteiz. Evidomp hag evit ar rummadoù da zont. Evit ma vefe posubl lavaret hiziv kerkoulz ha warc'hoazh : « kroget hon eus e-barzh, keit ha ma oa poent c'hoazh ».

